






Story City, Oct. 15  - 1916

Kjære Ingamor !

Du som skriv slikt kjækt brev til meg og ikkje fær svar ! Du maa verkeleg vera snild, du, og tilgje ! Eg vil ikkje koma med grunnar, dei er legion, veit du. No er me ikkje i Chicago længer og mykje hev forandra seg for oss. Me er her for eg kom so ned i kræfter og herute er det meir raad aa passa seg og samla baade kræfter og tankar; for me er hjaa eit syskinbarn til mamma som berre vil hjelpa oss tilrettes paa same tid som ho hev arbeid aat oss. Ho er so flink aa sy so ho fær meir enn ho kann gjera og no skal eg læra. Til jol vert eg utlært og so skal eg sy ei lite stund til eg fær koma meg litt. Her er meir stillt og rolegt her i denne vesle byen ; stundom altfor rolegt, men det er no best so ei stund. Laura gjerer husarbeidet.

Korleis liver du Inga, og kva tid skal du gifta deg ? Eg vonar det ikkje er i haust for daa kann eg ikkje giva deg brudlaupsgaava.

Det var so kjækt aa faa kortet av deg i butiksdøri og dei andre kjende me og. Det var so interessant aa høyra fraa vækkelsen paa Voss. Kor eg skulde likt aa faa vita meir og især um ungdomslaget. Eg tænkte daa du skreiv um Danielsen «gjev det var so vel, so vart der ein ungdomsledar i laget». Eg tenkjer ofte paa alle kjende, og tykkjer ofte at me hadde det kjækt isaman. - Kor liver mor di ? Er Jeanette paa apotheket og Ivar i banken enno ?

Ja, du kann tru det hev vore ei tung tid for oss no Inga, og det er snaudt nok eg kann skriva mykje um det enno, for det var so uventa at Gud skulde lata det gaa slik. Me hadde nok andre planer me ; men Gud hev trøysta oss paa so mange vis, og me kunde aldri gjera det betre for henne enn ho har det no. Dei siste brevi me fekk fraa henne var so storarta og hev vore slik ei trøyst aat oss. Me hev fenge os mange gilde brev og som hev hjelpt oss. Mamma skriv at de hadde sendt henne jolehefte iaar og ; det synest me var so kjækt !

No maa du vera snild og skriva og fortelja meg rubb og stubb. Og so maa du helsa so mykje til alle dine og til kjenningar. Du hev altid vore so snil mot meg, du Inga og eg kjem deg so ofte ihug ; kven veit um me skal treffast meir ? Eg kunde no ikkje tola aa koma til Voss enno paa mange aar tykkjer eg. - - Idag 20de Oct. hev me fyrste snjo og rigtig kaldt. Dette er ei daarlegt brev du maa orsaka.

Kjærleg helsing fraa Blanche

Beste helsing fraa Laura

